ZEP - - DRC MASHI HEBREW BIBLE and MASHI GREEK

Munkwa munene oku barhumisi ba Yezu na Ekleziya
Bakolaga na C.D.P.C.L., Bukavu bulya omu EBIBLIYA NTAGATIFU,
Verbum Bible, Kinshasa 1992, rhudomire binwa binji bya mashi

SOFONIYA /| ZEFANYA nnox

Enshokolezi

Omulébi Sofoniya ayigirizize amango Yoziyasi® aliyimire omu Yuda (640- 609 embere Kristu aburhwe).
Kurhenga amango ga Senakeribu, ecihugo ca Yuda calamire omu buja bwa Asuru. Manase na Amoni,
bami b'omu Yuda, bazigiraga okuhardmya ensanamu. Amango g'omulébi Sofoniya, obulangalire kuli
Nyamuzinda bwayisha bwagaluka.

Sofoniya ayalagaza «olusiku lwa Nyamubaho», lusiku Iwayishilérha emishibo minji omu cihugo ca Yuda
n‘'omu mashanja goshi g'en‘igulu. Sofoniya akalihira Abayuda bulya bakazigiharamya banyamuzinda
b'obunywesi, na bulya barhagwerhe bushinganyanya omu kalamo kébo (3, 1; 3, 11).

Obuhane amashanja gahabagwa na Nyamuzinda bukwanine bubé nyigirizo kuli Yuda (3,7). Bwo
bwérhuma olubaga Iwagalukira Nyamuzinda omu kumukenga n'omu kuba Iwirhohye. Banyi-hanyi
bayishicunguka, nka bali birhohye (3, 12-13).

Eci citabu cisungunu ca Sofoniya cikolésibwa liguma lydbne omu Ndagano Mpyahya muli Mateyo (Mt 13,
41).

EBIRIMWO

1. Olusiku Iwa Nyamub&ho: cigabi 1-2,3
2. Obulébi oku mashanija: cigabi 2, 4-15
3. Obulébi kuli Yeruzalemu: cigabi 3, 1-8
4. Amalaganyo: cigabi 3, 9-20

YEbi biri binwa Nyakasane afuliliraga Sofoniya, amango Yoziyasi mu-gala wa Amoni ali mwami w'e
Yuda. Sofoniya ali mugala wa Kushi, naye ali mwene Gedaliya, aligi mwinjikulu wa Amariya na
mwinjikultza wa Hezekiyasi®.

l. Olusiku lwa Nyakasane omu Yuda

Nyamuzinda &yishihana igulu lyoshi.

% Nyakasane amaderha, erhi: «Naherérekeza ngasi hyoshi hiyisa omaka hano igulu. * Nasheréza abantu
n'‘ensimba, ebinyunyi n'enfi z’omu nyanja, nasheréza abantu babf n'ebijiro byabo by'okusarhaza. Ntaleke
ciru n‘'omuntu muguma bano igulu.»

Obuhane oku nterekéro ya banyamuzinda b'obwihambi

*« Yuda, namuhana, mpane n'abantu b'omu Yeruzalemu boshi. Naherérekeza Baali yeshi muli eci
cihugo n'amarhumisi gage goshi. ® Nasheréza ngasi bashonera oku burhungiri bw'enyumpa bajiharamya
omurhwe gw'enyenyézi, bala bahardmya Nnamahanga oku izino lya Milkomu®. ® Nasheréza ngasi
bacikdla kuli Nnamahanga, abarhamulongereza erhi kumurhinya ciru n'ehitya, abo boshi nta muguma
naleka.» ' Akahwenyenye kabe embere za Nyakasane Nnamahanga, kulya kuba olusiku Iw'obukunizi®

#1.0 Yoziyasi omu c'emwabo ye Yoshiyahu; Manase ye Menasheé; Sofoniya ye Tsefaniya, erhi omu kusoma kwinja
«Zefanya(hu)» nn9x . Boshi cigereki n'enfarase, rhwaloleragakwo, zo ndimi zirhuma ago mazino gaséma

1.1 Hezekiyasi omu c'e mwabo ye Hizkiyahu; enfarasé n'ecigereki byahindwire amazino

1.5 : Milkomu: Abantu b'e Asuru bakazagiharamya Milkomu n'abandi bakazagihardmya enyenyézi. Haligi n'abandi,
oku barhalesiri okuhardmya Nndmahanga ye Nyamuzinda w'okuli, bashubikazihardmya ebiremwa, n'abandi
barhashibiriraga bici.

4.7 1, 7: Olusiku Nyakasane ayisha kwo lwanabe nka lusiku Iwa nterekéro (1z 34, 6; Yer 46, 10; Eze 39, 17).



bwége bunene luyiruka! Neci, Nyakasane anarheganyize oburherekére, mira acésagya ebigolo byage
alalisire.

Obuhane oku barhambo b'aha bwami

®Olusiku Iw'oburherekére, kwo Nyakasane adesire, nahana abarhambo, abaluzi na ngasi boshi
bahimba nka kula kw'ab’emahanga. ° Olwo lusiku nahana bala boshi bacihira enyanya nka bapagani, bo
bala batula entambala, banabere enyumpa oku bwéami bwa nnawébo.

Obuhane oku barhunzi b'omu Yeruzalemu

Y Olwo lusiku, kwo Nyakasane adesire, ecihogéro canazike omu muhanda gw'olugo guderhwa lugo
IW'Enfi, omu lugo Luhyahya mwanazike olubi lunji lunji, ababanda enddlu, ababanda olujamu,
ab'orhuhababo n'ecihsi cirhankaderhwa! ** Mwe bantu muydbaka omu lugo luderhwa Cishakulo® muhebe
orhubdli, bulya ngasi baguza boshi bafa, abarhimblzi boshi baherérekera. Obuhane kuli
banyambula-buyemére 2 Muli ago mango naybce Yeruzalemu n'‘orhumole; nanje narhangula balya boshi
barharhenga omu bubi bwébo, bo balya baderha emurhima gwabo, mpu: «Nyakasane arhankahashijira
mabi erhi minja.» ** Okuhandi obugale bwabo buhagulwe enyumpa zabo zishabwe. Bayiibaka enyumpa,
barhakazilalamwo; bagwisire enkoma, barhakanywa oku manvu ga muli zo.

Olusiku Iwa Nyakasane

4 Olusiku ludarhi Iw'obukunizi bwa Nyakasane luli hofi, luyishire luli buhena; okuyisha kwalwo kwazlsa
ecihogéro c'amalumwa manene, ciru n'entwali yabanda enddlt erhi bihamba bya birha birhuma! **> Olwo
lusiku luli lusiku lwa mango, lusiku lwa bihamba n'olw'akamene, lusiku lwa burhe na Iwa kushéba, lusiku
lwa mwizimya na Iwa citmbi, lusiku Ilwa bitu na Ilwa ndinduli y'omwizimya. '8 usiku lwa kubanda
emishekera n'orhuhababo kuli birya bihugo bidarhi n'enyumpa nzibuzibu. ‘" Abantu nanabahiremwo
ebihamba baje bagenda nka mihlrha (bulya bagomire Nyakasane), omuko gwébo gubulagirwe omu
katulo, emirhumba yabo ekabulirwe nka bibolereza, ci erhabishwa. *® Oli ensaranga zabo, oli amasholo
gabo, nta biguma byahashibaybkola. Omu lusiku Iw'omingo gwa Nyakasane, omu bumvu bwage igulu
lyoshi lyaherérekera. Bulya anigliza, neci, aheze abantu boshi omu igulu.

©1.11 : «Cishakulo», ciri cishagala ciguma c'c Yeruzalemu. Abantu baguza: bantu h'e Kanani. Olole Hoz 12,8; 1z 23,
8, Mig 31, 24.



Okufundika: okulalika mpu baciyunjuze

1Mushubﬂzanye, mugeréreze haguma, wani lubaga lurhaba nshonyi %oku barhacimmulibirhakwo nka
kula omuyonga guhirigirha n'empQsi omu lusiku luguma; oku obukunizi bwa Nyakasane burhacimmuhika-
kwo. 3Mulongereze Nndmahanga, mweshi, abirhohye b‘iguluf, mwe mushimba amarhegeko gége,
mulongereze obushinganyanya, mulongereze obwi-rhohye: kwankanaba mwanaybkolwe mw'olwo lusiku
Iw'oburhe bwa Nndmahanga.

[I. Obukunizi oku mashanja

Omubisha w'ebuzikiro bw'iziiba: Abafilistini

*Neci, Gaza akola ajirwa irungu, Ashkeloni abe kahumba. Ashedodi bamamulibirhakwo kalengerére,
Ekroni bamukundule . °Abantu b'omu murhwe gw'omu nyanja, ishanja ly'Abakeretini, yumvi akanwa
Nyakasane adesire kuli mwe: «Nakurhohya, nkuhire idako ly'ecihugo c'Abafilistini, ntakusigire muntu ciru
n‘omuguma; ® wanashube bulambo, abangere bakakukomeramwo enyalé aha bigala n'irango lya bibuzi.»
" Abaydrhe b'omu iburha lya Yuda, banagabane eco cihugo, bayabulire- mwo, bijingo barhamukire omu
nyumpa zali z'ebwami bw'Ashkeloni; bulya Nyamuzinda wébo anaciyishibarhangula, anashubibajira
nk'oku bayérhaga burhanzi.

Abashomhanyi b'ebushoshdkero bw'izuba: Mowabu na Amoni

® Nayumvirhe ebijaci bya Mowabu n'ebinioko bya bene Amoni, erhi baka-jacira olubaga Iwani
n'okucishingira ecihugo cabo. °Co cirhumire, ncigashire ecihango cani, kwo Nyakasane w'Emirhwe,
Nyamuzinda w'lsraheli adesire, erhi: «Mowabu na Amoni baba aka Sodoma na Gomora: mashaka ga
makerérhe na birundo bya munyu, irungu lydmu-lydmu oku nsiku n'amango. Abaydrhe b'omu lubaga Iwani
banabahagule, abénasigale b'omu ishanja Ilyani bo bayime omu byabo.» Yyo yanabe mpydlo
y'obucibone bwébo, bulya bajacire olubaga Iwa Nyakasane w'Emirhwe, n'okukaziderhera oku mino
enyanya. ‘' Nyakasane anabe Nyanduma kuli bo, &herérekeza banyamuzinda b'obu-nywesi boshi b'omu
igulu, amashanja goshi g'oku birhwa ganamuharadmye, gamufukamire, ngasi liguma omu cihugo célyo.

Omushombanyi w'emukondwé: Kushi
12 «Ninyu, mwe bantu b'e Kushi, mweshi nammuhungumulira omu birha»! kwo Nyakasane adesire.

Omushombanyi w'emwéne: Asuru

13 Nyakasane ahana n'abantu h'omu cihugo c'emwéne; aherérekeza Asuru, ashabila Ninive yeshi
ahinduke irungu lyamu-lyGmu. 4 Ahantu ecishagala cali, amaso g'ebintu n'ensimba za ngasi lubero
byayi-shikashiramaho, lubondo n'ecirifufu bydhanda omu burhungiri bw'e- nyumpa zdmwo. Bakaziyumva
ebinyunyi byalybgb6lera aha rhubonezo rhw'enyumpa; mishabdkiza yonene ekola yakaziboneka
kurhangirira oku mulirango, emilungulungu y'enyumpa yoshi ekazishabika. *°Kwo cahinduka ntyo cirya
cishagala c'obulimbi, cirya abantu bamwo bakagicikébwa mpu bajira aha bayegamire, banakazimanya
mpu ntdye obalinganine. Lero cashdbusirage, cikola bulumba bwa nsimba! Ngasi boshi bakola
bacigeramwo banashungrhe n'okusémerwa.

2.3 «Abirhohye b'igulu» erhi abakenyi. kukengwa bakengwa omu mandiko matagatifu. Kuyumva bayumva
Nn&mahanga. Omu bulembédu balinda ensiku nzinda. Masiha arhumwa ha Nndmahanga mpu ayishibarhdliriza (Iz
61,1). Naye ali mwirhonzi na mutQdu.

[l. Obukunizi kuli Yeruzalemu

Obuhane oku birong6zi by'ishanja

1Buhanya bwa Yeruzalemu, cirya cishagala cigoma, ecasherire n'okulibu-za abantu. “Nta mango
cayumvirhe ebinwa bya Nyakasane, nta mango cayemire ihano, nta mango cacikubagire Nnamahanga,
nta mango cayakire muli Nyamuzinda waco. > Abagula ba muli co ziba ntale zikaziyana; abashamuka
baco ziba ngwi zija zahiva bijingo, zirhabike n'akantu zashanshanyula sézi. * Abalébi ba muli co baba
bacibonyi balonza okurhebana. Abaddhwa baco barhakenga ebintu birherekirwe Nyamuzinda,
banakazivuna n'irhegeko. ®N'obwo Nnamahanga aba mushinganyanya muli co, nta bya bulyalya ajira;
ngasi sézi na bijingo anabahe amarhegeko, mucéracéra arhabula-bula, arhishi bulyalya.

Okuhanwa kw'amashanja

®Naherérekeza amashanja, kwo Nyakasane adesire, enyumpa zabo nazi-shaba, enjira zabo
nazihambya, ntdbo bacizigeremwo! Ebishagala byabo nabyo nébisheréza, nta muntu wacibibamwo,
ababiyGbakagamwo bahirigirha! "Cazinda naderha, nti: «Yeruzalemu akolaga ankenga anayemére
amahano gani. Nta bulagirire ncigwerhe bw'okucisheréza, ntanaciyunjulize omuhigo gw'oburhe nali
ngwerhe. Ci abantu bage barhashwira okurhali kukola amaligo kwéne kwone. 8 Olusiku nayishimmuhéka
lubanja mulingage obuhane bwani, kwo Nyakasane adesire. Nahizire oku nashubliza amashanja n'amami
ngahonde omu muliro gw'obukunizi bwéani.»

IV. Amalaganyo

Amashanja gayishiyumva Nyakasane

° «Okubundi obwo nayishihindula amashanja, ncése orhunwa rhwabo: bakazimpardmya, niono
Nyakasane, banangashéanize boshi n‘omurhima muguma. ©Ciru na kurhenga ishiriza ly'enyishi z'e
Etiyopiya, abemézi bani nashandabanyize, bakaziyisha bandwirhire entdlo.

Omusigala gw'Israheli

1 «Olwo lusiku, we lubaga Iwani, orhakaciyumva nshonyi oku mabi gawe goshi, oku byaha byawe
byoshi wanjirire; bulya bala boshi bayunjulira bucibone, ndbakdla ekarhi kdwe, onaleke obwo okukéminira
oku nto-ndo yani ntagatifu. **Bantu birhohye bonene n'abakenyi naleka muli we, abakampiina mpu
mbalange. *° Abasigire omu lubaga Iw'lsraheli barhakacilyalyanya barhakanaciderha bunywesi,
barhakacikolesa olulimi lwabo mpu baje barhebana. Bakazirya banagwishire erhi na ntaye wacibalibuza
abahiramwo ecikango.»



Ennanga z'obushagaluke omu Siyoni

! Ohebe ehibali hy'obusime, mwali Siyoni!

Israheli, heha ecihogéro c'obu-shagaluke!
Oshagaluke, obande empdndu n'omurhima gwoshi,
we mwana-nyere w'e Yeruzalemu!

'* Nyakasane akazire ohuhane bwakulikwo,
alibirha oku mushombanyi wawe.
Nyakasane ye mwami w'lsraheli oli muli we,
nta buhanya bucikuli-kwo mpu wayéboha.

'® Olusiku luyiruka olu babwiramwo Yeruzalemu, mpu:
«Orhaybdbohe, na-we cishagala ca Siyoni, orhatwikaga omurhima!
" Nyakasane Nyamuzinda wawe ali haguma nawe:

ali murhabazi muhima-nyi!

Ashagalusire n‘'omwishingo we rhumire,
obuzigire bwage bukuhire akalamo kahyahya,
adwirhe abanda empdndu we rhumire.
'® Nka kuka binayorha oku lusiku lukulu.
Okugaluka kw'abalulize

Naherérekeza obuhanya bwoshi, kwo Nyakasane adesire, narhenza eshonyi zimubumbire. ** Amango
gayiruka, aga ndhanamwo ngasi balya bak&gimmulibuza. Nafumya abayagalisire muli mwe, nagalula
abalulize. Nabaha obukuze n‘irenge omu igulu lyoshi, nshubibajira nk'oku byaydrhaga burhanzi. *° Mw'ago
mango nammushokolera mmuyéreke enjira, okubundi mmuhe obukuze n'irenge omu mashanja goshi
g'en’igulu, hano nshubimmujira nk'oku mwanayérhaga burhanzi, omu karhi k'amashanja goshi ga hano
igulu.» Ntyo kwo Nyakasane adesire.

